Vendim nr. 68 daté 08.10.2024
(\V-68/24)

Gjykata Kushtetuese e Republikés sé Shqipérisé, e pérbéré nga: Holta Zagaj , Kryetare,
Marsida Xhaferllari, Fiona Papajorgji, Sonila Bejtja, Sandér Beci, Ilir Toska, Genti
Ibrahimi,Marjana Semini, anétaré, me sekretare Belma Lleshi, né datén 08.10.2024 mori né
shqyrtim né seancé plenare mbi bazé té dokumenteve c¢éshtjen nr. 9 (Sh) 2024 té Regjistrit

Themeltar, gé u pérket:

KERKUESE: SHOQERIA “A&A INTERNATIONAL” SH.P.K.,
pérfagésuar nga administratori Andon Hila dhe avokati

Vangjel Kosta me prokuré.

SUBJEKTE TE INTERESUARA:
DEGA E DOGANES KAPSHTICE, pérfagésuar nga
kryetari, Dritan Cekani.
SHOQERIA “HUAWEI TECHNOLOGIES
ALBANIA” SH.P.K., né mungeseé.

OBJEKTI: Shfuqizimi i vendimeve nr. 1176, daté 20.05.2013 té
Gjykatés sé Rrethit Gjygésor Korcé; nr. 2216, daté
11.07.2019 té Gjykatés Administrative té Apelit; 00-
2023-4359, daté 02.11.2023 té Kolegjit Administrativ té
Gjykatés sé Lartg, si té papajtueshme me Kushtetutén e
Republikés sé Shqipérisé.
Kthimi i c¢éshtjes pér rigjykim né Gjykatén

Administrative té Shkallés sé Paré Tirané.

BAZA LIGJORE: Nenet 42, 131, pika 1, shkronja “f” dhe 134, pikat 1,
shkronja “i” dhe 2, té Kushtetutés sé Republikés sé
Shqipérisé (Kushtetuta); nenet 6 dhe 13 té Konventés

Evropiane pér té Drejtat e Njeriut dhe neni 1 i Protokollit



nr. 1 té saj; nenet 71 dhe 71/a té ligjit nr. 8577, daté
10.02.2000 “Pér organizimin dhe funksionimin e
Gjykatés Kushtetuese té Republikés sé Shqipérisé”, té
ndryshuar (ligji nr. 8577/2000).

GJYKATA KUSHTETUESE,
pasi dégjoi relatoren e ¢éshtjes Marjana Semini, mori né shqyrtim pretendimet me shkrim
té kérkueses, shoqérisé “A&A International” sh.p.k., e cila ka kérkuar pranimin e kérkesés,
parashtrimet me shkrim té subjektit té interesuar, Degés sé Doganés Kapshticé, gé ka kérkuar
rrézimin e kérkesés, konstatoi mungesén e parashtrimeve té subjektit té interesuar, shogérisé

“Huawei Technologies Albania” sh.p.k., si dhe diskutoi ¢€shtjen né térési,

VEREN:
|
Rrethanat e ¢éshtjes

1. Shogéria “A&A International” sh.p.k. (kérkuesja) éshté person juridik gé ushtron
veprimtariné né fushén e transporteve dhe spedicionit. Népérmjet deklaratave doganore té datés
25.02.2008 ajo ka kryer procedura doganore prané Degés sé Doganés Kapshticé, duke kaluar
mallra népérmjet késaj pike. Duke pretenduar se shuma e paguar éshté mé e larté se detyrimi i saj,
né datén 04.02.2012 kérkuesja i éshté drejtuar me kérkesé Degés sé Doganés Kapshticé pér
rishikimin e deklaratave doganore dhe rimbursimin e shumés 5,409,296 leké, kérkesé gé éshté
rrézuar nga subjekti i interesuar.

2. Kérkuesja i éshté drejtuar gjykatés me padi me objekt rimbursimin e deklaratave
tatimore té datés 25.02.2008, té derdhura tepér prané Degés sé Doganés Kapshticé, ¢éshtje qé éshté
regjistruar né gjykaté né datén 16.02.2012. Gjaté gjykimit, né seancén gjygésore té datés
15.04.2013, bazuar né nenin 193 té Kodit té Procedurés Civile (KPC), gjykata ka vendosur té
thérrasé, né cilésiné e personit té treté, subjektin e interesuar, shoqériné “Huawei Technologies
Albania” sh.p.k., duke ¢muar se kishte interes né gjykim, pasi mallrat e zhdoganuara ishin dérguar
pér llogari té késaj shogérie, ndérkohé qé paditésja (kérkuesja) ka cilésiné e agjentit doganor, duke
vepruar si pérfagésues i asaj shogérie. Né vijim, né seancén gjygésore té datés 20.05.2013, gjykata
ka konstatuar se asnjé nga pérfagésuesit e paditéses (kérkueses) nuk éshté paragitur né gjykim

edhe pse ajo ka pasur dijeni rregullisht sipas fletéthirrjes sé datés 30.04.2013 dhe se nuk éshté

paragitur ndonjé shkak i ligjshém pér mosparagitjen e tyre. Gjykata e Rrethit Gjygésor Korgé
(Gjykata e Korgés), duke vlerésuar se ishin té pranishme kushtet e nenit 179, paragrafi i paré, té
KPC-sé, pasi ndodhej pérpara rastit té mosparaqitjes sé paditéses pér shkage té paarsyeshme, me
vendimin nr. 1176, daté 20.05.2013, ka vendosur pushimin e gjykimit té késaj ¢céshtjeje civile. Ky
vendim éshté 1éné né fugi me vendimin nr. 502, daté 06.11.2013 té Gjykatés sé Apelit Korcg,
ndérkohé gé Kolegji Administrativ i Gjykatés sé Larté, me vendimin nr. 3379/482, daté 28.09.2016
ka prishur vendimin e gjykatés sé apelit pér shkak se ishin shkelur dispozitat ligjore pér
kompetencén léndore dhe céshtja éshté dérguar pér rishgyrtim né Gjykatén Administrative té
Apelit.

3. Me vendimin nr. 2216, daté 11.07.2019, Gjykata Administrative e Apelit ka 1éné né
fugi vendimin e gjykatés sé shkallés sé paré, duke vlerésuar se vendimi i ankimuar éshté reflektim
i dispozitave ligjore procedurale gé kané shérbyer si referencé ligjore (neni 179, paragrafi i paré, i
KPC-sé). Sipas gjykatés sé apelit, né harkun kohor njé vjecar té gjykimit té konfliktit gjyqgésor,
gjykata e shkallés sé paré ka pranuar kérkesat e vazhdueshme té palés paditése pér shtyrje té
seancave gjygésore, pavarésisht se pengesat nuk pérligjnin mosparagitjen e secilit pérfagésues.
Lidhur me seancén e fundit gjyqgésore, daté 20.05.2013, gjykata e apelit ka vlerésuar se
pérfagésuesit e palés paditése, me gjithé marrjen dijeni rregullisht, nuk jané paraqitur né gjykim,
duke mos béré paraprakisht me dije shkaget e mosparagitjes. Kundér kétij vendimi kérkuesja ka
paragitur rekurs né Gjykatén e Larté.

4. Kolegji Administrativ i Gjykatés sé Larté me vendimin nr. 00-2023-4359, daté
02.11.2023, né dhomén e késhillimit, ka vendosur mospranimin e rekursit, pasi nuk pérmbante
shkage nga ato té parashikuara né nenin 58 t& ligjit nr. 49/2012 “Pér gjykatat administrative dhe
gjykimin e mosmarréveshjeve administrative”, i ndryshuar (ligji nr. 49/2012). Sipas atij kolegji né
rekurs nuk ngrihen problematika qé té béjné té mendohet se gjykatat mé té uléta kané zbatuar
gabim ligjin material ose procedural dhe gé ky kegzbatim té jeté i njé réndésie themelore pér
njésimin, siguriné dhe/ose zhvillimin e praktikés gjygésore apo se vendimi bie ndesh me praktikén
e konsoliduar té Gjykatés sé Larté. Sipas tij, shkageve té parashtruara né rekurs u éshté dhéné
mjaftueshém pérgjigje nga ana e Gjykatés Administrative té Apelit, duke i béré njé analizé té
hollésishme dispozitave t€ KPC-sé gé rregullojné mosmarréveshjen né gjykim, kurse pretendimet
gé ngrené céshtje té vlerésimit té provave dalin jashté juridiksionit rishikues dhe ekskluzivisht

ligjor té Gjykatés sé Larté.

5. Né datén 15.02.2024 kérkuesja ka paraqitur ankim kushtetues individual né Gjykatén

Kushtetuese (Gjykata) sipas objektit té tij, i cili, pasi éshté plotésuar sipas kérkesave té ligjit nr.
8577/2000 éshté regjistruar né datén 05.03.2024.
6. Me vendimin e datés 18.04.2024 Kolegji i Gjykatés ka vendosur kalimin e ¢éshtjes pér

shqyrtim né seancé plenare mbi bazé té dokumenteve.

Pretendimet né Gjykatén Kushtetuese

7. Kérkuesja, né ményré té pérmbledhur, ka pretenduar se éshté cenuar:

7.1. E drejta pér proces té rregullt né drejtim té:

7.1.1.

7.1.2.

7.1.3.

Sé drejtés sé aksesit, pasi gjykatat nuk kané marré né konsideraté ményrén e zbatimit
té ligjit procedural, sjelljen e paléve dhe veté jurisprudencén e Gjykatés sé Larté, qé
ka béré dallimin mes zbatimit té legjislacionit material dhe atij procedural. Ky i
fundit éshté ai i momentit né té cilin zgjidhet mosmarréveshja dhe ai zbatohet
menjéheré, pérvecse kur veté ligji parashikon ndryshe. Referuar nenit 34, pika 2, té
ligjit nr. 49/2012, mosparagitja e paléve né seancé nuk shkakton shtyrjen ose
pushimin e gjykimit, pra mungesa e paléve né njé gjykim administrativ nuk sjell
pushimin e tij. Pér rrjedhojé, gjykatat duhet té kishin vendosur prishjen e vendimit
té Gjykatés sé Korcés dhe dérgimin e ¢éshtjes né gjykatén administrative té shkallés
sé paré pér vijimin e gjykimit. Kjo lloj ményre interpretimi éshté e vetmja e mundur,
duke shkuar késhtu gjykatat né favor té aksesit té kérkueses.

Standardit té arsyetimit té vendimit gjygésor, pasi né datén 13.07.2023 pérfagésuesi
I kérkueses ka paragitur né Gjykatén e Larté njé “noté verbale” ku parashtrohej se
edhe pse zbatimi i ligjit nr. 49/2012 éshté béré né njé kohé té mévonshme gjykata
civile nuk mund t& mos respektonte dispozita procedurale gé i pérkasin kétij lloj
gjykimi. Gjykata e Larté nuk ka mbajtur géndrim né€se mund ta shqyrtonte k&té “noté
verbale” dhe as pér veté pretendimin e parashtruar né t€. Po késhtu, né pjesén
arsyetuese Gjykata e Larté ka referuar si bazé té interpretueshme ligjin nr. 49/2012
pérpara datés 05.05.2017, referencé gé éshté e gabuar duke gené se rekursi éshté i
datés 19.10.2020.

Parimit té sigurisé juridike, pasi Gjykata Administrative e Apelit nuk ka mbajtur né

konsideraté faktin se kérkuesja kishte shumé pér té humbur pér shkak té institutit té

parashkrimit, sidomos duke pasur parasysh se vetém pak muaj mé pas hyri né fuqi
ligji nr. 49/2012 qé parashikonte se mosprania e paditésit nuk passjell pushimin e
gjykimit né shkallé té paré. Ky parim éshté cenuar edhe pér shkak té referencés nga
Gjykata e Larté né njé ligj gé nuk ishte i aplikueshém né até kohé, cka ul
besueshmériné e kérkueses dhe publikut te drejtésia e dhéné. Po késhtu nuk jané
mbajtur né konsideraté vendimet e kolegjeve té Gjykatés sé Larté né lidhje me
pushimin e gjykimit né raste t€ mungesés sé paditésit. Né raste té ngjashme ajo
gjykaté ka theksuar se mungesa e paditésit nuk duhet té interpretohet apriori si
mungesé vullneti, por duhet té hetohet dhe vértetohet me aktet pérkatése té
administruara né gjykim shkaku i mosparaqitjes, i cili pérkon me vullnetin pér
vazhdimin e procesit gjyqgésor.

7.2. Edrejta e pronés private pasi rimbursimi i deklaratave tatimore pérbén njé pasuri té
cilén kérkuesja do té duhej ta kishte marré, ndérkohé gé moskryerja e kétij
rimbursimi pér shkak té mosgjykimit té themelit té ¢céshtjes e cenon kété té drejté.

8. Subijekti i interesuar, Dega e Doganés Kapshticé, ka prapésuar si vijon:

8.1. Pretendimi pér cenimin e sé drejtés sé aksesit éshté i pabazuar, pasi pushimi i
gjykimit éshté njé nga pasojat e mosparaqgitjes sé paléve né gjykim pa shkak té
arsyeshém. Mbrojtja e interesave té kérkueses éshté béré nga tre pérfagésues, sipas
autorizimeve pérkatése, ndaj né datén dhe orén e gjykimit mund té ishte paraqitur
cdonjéri prej tyre. Né harkun kohor njé-vjecar té gjykimit Gjykata e Kor¢és ka
pranuar kérkesa té vazhdueshme té paditéses pér shtyrje té seancave, ¢cka provon se
ajo nuk ka treguar interesin e duhur gjaté atij gjykimi. Edhe pse seanca gjygésore
ishte planifikuar né orén 13:00, gjykata ka pritur deri né orén 13:15 dhe me
mosparagitjen e paditéses ka vendosur pushimin e gjykimit né bazé té nenit 179,
paragrafi i paré, t&¢ KPC-sé. Eshté veté kérkuesja gé nuk ka respektuar dispozitat
procedurale, ndérkohé gé ajo éshté béré shkak edhe pér zvarritje t€ gjykimit.
Gjykatat kané vlerésuar té gjitha rrethanat, faktin se kérkuesja kishte dijeni dhe nuk
éshté paragitur, se kishte kérkuar mjaft heré shtyrjen e gjykimit, se éshté pritur tej
orés sé caktuar pér zhvillimin e seancés, ndaj nuk mund té pretendohet pér shkelje
procedurale.

8.2. Pretendimi pér cenimin e standardit té arsyetimit éshté i pabazuar pasi gjykata e

shkallés sé paré né vendim ka pasqyruar garté hetimin qé ka béré ajo, verifikimin e

shkakut, analizén e géndrimit né pérgjithési té palés paditése gjaté gjykimit, pritjen
e saj pas orés sé caktuar té seancés, si dhe referencén ligjore té zbatueshme. Edhe
vendimet e gjykatés sé apelit dhe té Gjykatés sé Larté pérmbajné shkaget e ankimit,
dispozita e zbatueshme, si dhe géndrimin e atyre gjykatave.

8.3. Pretendimi pér cenimin e parimit té sigurisé juridike éshté i pabazuar pasi né
momentin e gjykimit té ¢éshtjes né shkallé té paré nuk kishte filluar aplikimi i ligjit
nr. 42/2012. Ky ligj éshté botuar né Fletoren Zyrtare nr. 53 té vitit 2012 dhe né
zbatim té nenit 70, pika 5, té tij, me dekret té Presidentit éshté caktuar data
04.11.2013 pér fillimin e funksionimit té gjykatave administrative. Ligji nr. 49/2012
nuk ka pésuar ndryshime té tilla gé do té sillnin cenim té interesit té kérkueses, pra
cenim té kétij parimi. Nése do té pranohej e kundérta do té cenohej interesi juridik i
palés sé paditur né gjykim nga mosaplikimi i njéjté dhe i barabarté i nenit 2 t&é KPC-
sé. Kérkuesja éshté kontradiktore né pretendimet e saj, pasi né njé moment shprehet
se duhet té zbatohej ligji nr. 49/2012 duke mos u pushuar ¢éshtja, dhe, nga ana tjetér,
pranon se ligji ka hyré né fugi mé voné se data e gjykimit, pra pranon se dispozitat
e tij nuk mund té zbatoheshin, pasi nuk ishin béré té aplikueshme né momentin e
gjykimit.

8.4. | pabazuar éshté edhe pretendimi pér cenimin e sé drejtés sé pronés private, pasi nuk
ka ardhur asnjé cenim i késaj té drejte nga pala e paditur né gjykim dhe as nga
gjykatat.

9. Subjekti i interesuar, shogéria “Huawei Technologies Albania” sh.p.k., nuk ka

paraqitur prapésime me shkrim, edhe pse éshté njoftuar rregullisht nga Gjykata.

i
Vlerésimi i Gjykatés Kushtetuese

A. Pér legjitimimin e kérkueses

10. Céshtja e legjitimimit (locus standi) éshté njé ndér aspektet kryesore gé lidhet me nisjen
e njé procesi kushtetues. Sipas neneve 131, pika 1, shkronja “f” dhe 134, pikat 1, shkronja “i” dhe
2, té Kushtetutés, si dhe nenit 71 té ligjit nr. 8577/2000, ¢do individ, person fizik ose juridik,
subjekt i sé& drejtés private dhe publike, mund té véré né lévizje Gjykatén pér gjykimin
pérfundimtar té ankesave kundér ¢do akti té pushtetit publik ose vendimi gjygésor gé cenon té

drejtat dhe lirité themelore té garantuara né Kushtetuté. Ankimi kushtetues individual, né ¢do rast,

duhet té plotésojé kriteret kumulative té nenit 71/a té ligjit nr. 8577/2000, gé lidhen me shterimin
e mjeteve juridike, afatin e paragitjes sé kérkesés, pasojat negative té pésuara né ményré té
drejtpérdrejté e reale dhe mundésiné pér rivendosjen e sé drejtés sé shkelur.

11. Kérkuesja legjitimohet ratione personae, né kuptim té shkronjés “f” té pikés 1 té nenit
131 dhe shkronjés “i” t€ pikés 1 t&€ nenit 134 t& Kushtetutés, pasi &shté palé né ¢éshtjen objekt té
ankimit kushtetues individual, pér rrjedhojé ka interes té drejtpérdrejté pér vénien né lévizje té
kétij gjykimi.

12. Njé kriter tjetér paraprak éshté shterimi i mjeteve juridike efektive, gé pércaktohet nga
neni 131, pika 1, shkronja “f”, i Kushtetutés, sipas t¢ cilit Gjykata bén gjykimin pérfundimtar té
ankesave individuale kundér ¢do vendimi gjyqgésor, pasi té jené shteruar té gjitha mjetet juridike
efektive pér mbrojtjen e té drejtave dhe lirive themelore kushtetuese gé pretendohet se jané cenuar.
Ky rregull nénkupton jo vetém gé individi t’u jeté drejtuar t€ gjitha shkalléve t&€ zakonshme, por
edhe gé té gjitha pretendimet g€ ngre né kété Gjykaté t’i keté paraqitur mé paré né kéto instanca,
té paktén né substancé, duke respektuar kérkesat formale dhe afatet e parashikuara né ligjin
procedural (shih vendimet nr. 12, daté 09.03.2021; nr. 2, daté 11.02.2021; nr. 8, daté 19.03.2018
té Gjykatés Kushtetuese). Gjykata véren se objekt i kérkesés né shqyrtim éshté kundérshtimi i
vendimit gjygésor gé ka vendosur pushimin e gjykimit té ¢éshtjes sé kérkueses, i cili éshté 18né né
fugi nga gjykatat mé té larta. Ky vendim, edhe pse pér nga natyra e tij nuk ka zgjidhur né ményré
pérfundimtare themelin e ¢éshtjes sé kérkueses, duke pasur parasysh se me té i éshté dhéné fund
procesit gjygésor té véné né lévizje prej saj, duke mos marré ajo késhtu pérgjigje pér kérkimet dhe
pretendimet e ngritura né kérkesépadi, si dhe duke pasur parasysh se ky éshté edhe thelbi i
pretendimeve té ngritura né ankimin kushtetues individual, Gjykata vleréson se ky vendim
konsiderohet pérfundimtar pér gjykimin kushtetues dhe se kérkuesja nuk ka mjete té tjera né
dispozicion pér mbrojtjen e interesave té saj té ligjshme dhe té té drejtave té pretenduara té cenuara.

13. Pér sa u pérket pretendimeve té parashtruara né ankimin kushtetues individual, referuar
akteve bashkélidhur kérkesés rezulton se pretendimi pér cenimin e sé drejtés sé pronés private nuk
éshté ngritur mé paré né rekursin drejtuar Gjykatés sé Larté por éshté parashtruar pér heré té paré
pérpara késaj Gjykate, pér rrjedhojé ai nuk mund té merret né shgyrtim pasi konsiderohet se
kérkuesja nuk ka shteruar mjetet e ankimit né lidhje me té. Né lidhje me pretendimet e tjera té
parashtruara nga kérkuesja, qé kané té béjné me procesin e zhvilluar né gjykatat e faktit, ato
rezulton té jené parashtruar né thelb né rekursin drejtuar Gjykatés sé Larté, kurse pér pretendimet

né lidhje me procesin e zhvilluar né até gjykaté kérkuesja nuk ka mjet tjetér né dispozicion pérveg

ankimit kushtetues individual. Pér rrjedhojé, konsiderohet se né lidhje me to kérkuesja i ka shteruar
edhe né substancé mjetet juridike té ankimit.

14. Né lidhje me legjitimimin ratione temporis, bazuar né€ nenin 71/a, pika 1, shkronja “b”,
té ligjit nr.8577/2000, vendimi mé i fundit i kundérshtuar nga kérkuesja, ai i Kolegjit Administrativ
té Gjykatés sé Larté, mban datén 02.11.2023, kurse kérkesa éshté paraqitur né Gjykaté né datén
15.02.2024, pra brenda afatit 4-mujor.

15. Pér sa i pérket legjitimimit ratione materiae, kérkuesja ka pretenduar cenimin e sé
drejtés sé aksesit pér shkak té pushimit té gjykimit nga Gjykata e Korcés, té standardit té arsyetimit
té vendimit dhe té parimit té sigurisé juridike pér shkak té ményrés sé zbatimit té dispozitave té
KPC-sé gé parashikojné rastet dhe shkaget pér té cilat gjykata vendos pushimin e ¢éshtjes. Sipas
kérkueses, Kolegji Administrativ nuk ka pasur né konsideraté as veté gasjen gé ka mbajtur Gjykata
e Larté né ¢céshtje té ngjashme, e cila ka theksuar se mungesa e paditésit nuk duhet té interpretohet
apriori si mungesé vullneti, por duhet té hetohet dhe vértetohet shkaku i mosparagitjes. Gjykata,
bazuar né natyrén e kétyre pretendimeve dhe shkaget mbi té cilat kérkuesja i ka mbéshtetur,
vleréson se ato, né thelb, kané té béjné me té drejtén e aksesit né gjykaté té lidhur me standardin e
arsyetimit té vendimit, pretendim qé bén pjesé né juridiksionin kushtetues, ndaj do té shqyrtohet

né vijim né drejtim té bazueshmérisé sé tij né themel.

B. Pér themelin e pretendimeve

B.1. Pér cenimin e sé drejtés sé aksesit té lidhur me standardin e arsyetimit té€ vendimit

16. Sipas kérkueses, gjykatat nuk kané marré né konsideraté ményrén e zbatimit té ligjit
procedural, sjelljen e paléve dhe veté jurisprudencén e Gjykatés sé Larté, qé ka béré dallimin mes
zbatimit té legjislacionit material dhe atij procedural, gé éshté ai i momentit né té cilin zgjidhet
mosmarréveshja dhe zbatohet menjéheré, pérvecse kur veté ligji parashikon ndryshe. Sipas saj,
referuar nenit 34, pika 2, té ligjit nr. 49/2012, mosparaqgitja e paléve né seancé, pra mungesa e
paléve né njé gjykim administrativ nuk passjell pushimin e tij. Kérkuesja ka pretenduar se Kolegji
Administrativ nuk ka pasur né konsideraté as veté gasjen gé ka mbajtur Gjykata e Larté né ¢éshtje
té ngjashme, ku éshté vlerésuar se mungesa e paditésit né seancé nuk duhet té interpretohet apriori
si mungesé vullneti pér shkak té mosveprimit pér té véné né lévizje gjykatén, por duhet té hetohet
dhe vértetohet me aktet pérkatése té€ administruara né gjykim shkaku i mosparaqitjes. Po sipas saj,
edhe pse né Gjykatén e Larté &shté paraqitur njé€ “noté verbale” pér zbatimin e ligjit nr. 49/2012,

ajo nuk ka mbajtur géndrim té shprehur né lidhje me kété pretendim.

17. Sipas subjektit té interesuar, Degés sé Doganés Kapshticé, mbrojtja e interesave té
kérkueses éshté béré nga tre pérfagésues, sipas autorizimeve pérkatése, ndaj né datén dhe orén e
gjykimit mund té ishte paraqitur ¢donjéri prej tyre. Pér mé tepér, né harkun kohor njé-vjecar té
gjykimit Gjykata e Korcés ka pranuar kérkesa té vazhdueshme té paditéses pér shtyrje té seancave,
cka provon se ajo nuk ka treguar interesin e duhur gjaté atij gjykimi ndérkohé qé ajo gjykaté, edhe
pse seanca gjyqésore ishte planifikuar né orén 13:00, ka pritur deri né orén 13:15 dhe me
mosparagitjen e paditéses ka zbatuar nenin 179, paragrafi i paré, té KPC-sé. Sipas kétij subjekti,
gjykatat kané pasqyruar né vendim hetimin qé kané kryer, verifikimin e shkakut, analizén e
géndrimit té paditéses gjaté gjykimit, shkaget e ankimit, dispozitat e zbatueshme, si dhe géndrimin
e tyre. Né lidhje me zbatimin e ligjit nr. 49/2012, ky subjekt ka prapésuar se né momentin e
gjykimit té ¢éshtjes né shkallé té paré nuk kishte filluar aplikimi i kétij ligji dhe kérkuesja edhe
pse shprehet se duhet té zbatohej ligji nr. 49/2012 duke mos u pushuar ¢éshtja, nga ana tjetér
pranon se ai ka hyré né fugi mé voné se data e gjykimit, pra pranon se dispozitat e tij nuk ishin
béré té aplikueshme né momentin e gjykimit.

18. Neni 42, pika 1, i Kushtetutés parashikon se liria, prona dhe té drejtat e njohura me
Kushtetuté dhe me ligj nuk mund té cenohen pa njé proces té rregullt ligjor. Kjo dispozité
sanksionon té drejtén pér gjykim, ku e drejta e aksesit, qé éshté e drejta pér té véné né lévizje
gjykatén, pérbén njé aspekt té saj. E drejta e aksesit u garanton subjekteve té cenuara té drejtén t’i
drejtohen njé gjykate, e cila do t’1 dégjojé pretendimet e tyre dhe do t€ shpall€ njé€ vendim pas njé
gjykimi té drejté dhe publik. Kjo e drejté e individit nuk pérfshin vetém té drejtén pér té véné né
lévizje gjykatén, por edhe té drejtén pér té pasur prej saj njé zgjidhje pérfundimtare pér
mosmarréveshjen objekt gjykimi, pasi aksesi né gjykaté duhet té jeté substancial dhe jo thjesht
formal. Né rast se mohohet kjo e drejté procesi konsiderohet i parregullt, sepse aksesi né gjykaté
éshté, para sé gjithash, njé kusht kryesor pér té realizuar mbrojtjen e té drejtave té tjera té individit
(shih vendimet nr. 22, daté 29.04.2021; nr. 3, daté 23.02.2016 té Gjykatés Kushtetuese).

19. Né lidhje me standardin e arsyetimit t& vendimit gjyqgésor, Gjykata ka vlerésuar se
vendimi duhet t€ mbéshtetet vetém mbi faktet gé jané paraqitur gjaté procesit gjyqésor dhe duhet
té pérmbajé bazén ligjore, analizén e provave dhe ményrén e zgjidhjes sé mosmarréveshjes.
Arsyetimi duhet domosdoshmeérisht té plotésojé kriteret minimale ligjore té pércaktuara dhe té mos
keté té& meta té tilla serioze gé cenojné standardin e vendimit gjygésor té arsyetuar (shih vendimet
nr. 19, daté 07.07.2022; nr. 63, daté 23.09.2015; nr. 55, daté 18.12.2012 té Gjykatés Kushtetuese).

Gjithashtu, pér sa i takon procesit né Gjykatén e Larté, né kuadér té parimit té subsidiaritetit, ajo

ka detyrimin t’u pérgjigjet té gjitha pretendimeve me natyré kushtetuese dhe né funksion té rolit
té saj si gjykaté e ligjit dhe kontrolluese e respektimit té standardeve kushtetuese nga gjykatat mé
té uléta. Né kété drejtim, Gjykata ka theksuar se kontrolli i respektimit té standardeve kushtetuese
pér njé proces té rregullt ligjor éshté funksion edhe i gjykatave té zakonshme, pér mé tepér i
Gjykatés sé Larté. Kur né rekurs jané ngritur pretendime té natyrés kushtetuese, Gjykata e Larté,
bazuar né natyrén e gjykimit kushtetues té kérkesave individuale, si dhe né parimin e subsidiaritetit
gé udhéheq raportet ndérmjet juridiksionit kushtetues dhe juridiksionit té gjykatave té zakonshme,
duhet té mbajé njé géndrim té shprehur lidhur me to (shih vendimet nr. 29, daté 01.11.2022; nr.
19, daté 07.07.2022 té Gjykatés Kushtetuese). Gjaté shqyrtimit té pretendimeve pér té drejtén pér
proces té rregullt nuk mjafton vetém konstatimi i shkeljes procedurale, por duhet té analizohet
karakteri i saj, pasojat gé kané ardhur pér kérkuesin dhe pér interesat qé ai pérfagéson (shih
vendimin nr. 38, daté 02.12.2021 té Gjykatés Kushtetuese).

20. Duke pasur parasysh standardet e mésipérme, né referim té pérmbajtjes sé
pretendimeve té parashtruara nga kérkuesja, Gjykata do té ndalet né vijim né vlerésimin nése
gjykatat e zakonshme, pérmes géndrimit té tyre né rastin e kérkueses, duke vendosur pushimin e
céshtjes pér shkak té mosparagitjes sé saj né seancé gjygésore, i kané cenuar té drejtén pér té pasur
pérgjigje pérfundimtare pér themelin e mosmarréveshjes pér té cilén ka véné né lévizje procesin
gjyqésor dhe nése géndrimi i gjykatave mé té larta gjaté shqyrtimit té ankimit/rekursit pér ményrén
e zbatimit té ligjit nga gjykata e shkallés sé paré plotéson kriteret e arsyetimit né aspektin
kushtetues.

21. Gjykata, referuar akteve té ¢éshtjes konkrete né shgyrtim, véren se kérkuesja, shogéria
“A&A International” sh.p.k., pasi i €shté drejtuar fillimisht organit administrativ pér rimbursimin
e deklaratave doganore té datés 25.02.2008, té derdhura prané subjektit té interesuar, Degés sé
Doganés Kapshticé, ka véné né lévizje procesin gjyqgésor me té njéjtin objekt, céshtje qé éshté
regjistruar né Gjykatén e Korcés né datén 16.02.2012. Referuar té dhénave qé rezultojné nga
pérmbajtja e akteve té dosjes gjygésore, rezulton né seancén e datés 10.04.2012 éshté deklaruar i
hapur shgyrtimi gjygésor dhe gjykata ka pranuar kérkesén e palés sé paditur pér t'i 1éné kohén e
nevojshme pér té sjellé praktikén doganore. Seanca e datés 26.04.2012 nuk éshté zhvilluar pér
shkak té mungesés sé gjyqtarit, kurse seancat e datave 16.05.2012 dhe 05.06.2012 jané shtyré pér
t'i 1éné kohé paditéses pér té paragitur disa prova dhe pér té paguar vlerén 3% té shumés sé kérkuar.
Seanca e datés 26.06.2012 éshté shtyré me kérkesé té paditéses, kurse seanca e datés 11.07.2012

éshté shtyré pér shkak se paditésja nuk rezultonte té kishte marré dijeni. Kjo ¢éshtje éshté rishortuar

né datén 05.09.2012 dhe éshté caktuar njé gjyqtare tjetér pér gjykimin e saj. Seanca gjygésore e
datés 26.09.2012 éshté shtyré pér shkak té mosmarrjes dijeni té kérkueses, né situatén gé njoftimi
ishte béré né adresén e selisé sé saj, té paraqgitur né kérkesépadi, pér té cilén paditésja kishte
njoftuar mé paré gjykatén se ishte ndryshuar, ndaj gjykata ka vendosur njoftimin né adresén e
selisé sé re. Né seancén e radhés té datés 16.10.2012 gjykata ka vendosur kalimin e ¢éshtjes né
seancé gjyqésore, ndérkohé gé seanca e datés 07.11.2012 é&shté shtyré mbi bazén e kérkesés sé
paditéses. Né seancén e datés 21.11.2012 nuk éshté paraqitur asnjé nga palét dhe ka rezultuar se
paditésja nuk ka marré dijeni pér seancén, pasi gabimisht njoftimi pér té éshté béré né adresén e
méparshme. Né seancén e datés 11.12.2012 palét kané dhéné shpjegime dhe kané paragitur
pretendimet e tyre, kurse seanca e datés 10.01.2013 éshté shtyré pér t'i 1éné kohé pérfagésueses sé
re té palés sé paditur gé té njihej me provat. Né seancén e datés 05.02.2013 palét kané dhéné
shpjegime e kané parashtruar kundérshtimet e tyre dhe gjykata u ka 1éné kohé (mbi kérkesén e
tyre) qé té paragisnin provat e kérkuara, si dhe pér rregullimin e objektit té padisé nga paditésja
(kérkuesja).

22. Seancat e datave 28.02.2013 dhe 25.03.2013 jané shtyré mbi bazén e kérkesés sé
paditéses pér pamundési té paraqitjes sé pérfagésueses sé saj né gjykim. Né seancén e datés
15.04.2013, gjykata, pasi ka dégjuar palét dhe éshté shprehur pér pranueshmériné e provave, ka
vendosur, bazuar né nenin 193 té KPC-sg, thirrjen né gjykim, né cilésiné e personit té treté, té
shogérisé “Huawei Technologies Albania” sh.p.k., pasi ka ¢cmuar se ka interes né gjykimin e
céshtjes. Né seancén e radhés, daté 30.04.2013, nuk éshté paragitur asnjé nga palét dhe as personi
i treté. Gjykata ka vendosur gjykimin né mungesé té palés sé paditur, pasi nuk éshté paraqgitur pa
pasur shkak té ligjshém, pérséritjen e njoftimit pér personin e treté, pasi njoftimi pér té rezulton té
jeté i pavlefshém, né kuptim té nenit 122 té KPC-sé, pasi fletéthirrja pérmbante nénshkrimin e njé
personi gé nuk deshifrohej se kujt i pérkiste, kurse pér paditésen, e cila kishte paragitur kérkesé
pér shtyrje, njoftimin pér seancén e radhés daté 20.05.2013, ora 13:00. N&é seancén e késaj date, e
cila sipas procesverbalit té seancés rezulton té keté filluar né orén 13:15, gjykata ka konstatuar se
nuk éshté paragitur pérfagésuesi i paditéses, edhe pse kishte dijeni rregullisht pér gjykimin nga
fletéthirrja e datés 30.04.2013, e nénshkruar nga i njéjti person qé kishte nénshkruar té gjitha
fletéthirrjet e ndodhura né dosjen gjygésore drejtuar asaj pale dhe se nuk ishte paragitur ndonjé
shkak i ligjshém pér mosparagitjen. Gjykata ka konstatuar se pérfagésuesi i palés sé paditur, pér
té cilén gjykimi zhvillohej né mungesé, kishte paragitur kérkesé pér shtyrjen e asaj seance,

ndérkohé qé pérfagésuesi 1 personit té treté nuk ishte paragitur, edhe pse kishte marré dijeni

Vendim i Gjykatés Kushtetuese
Kérkuese: shoqgéria “A&A International sh.p.k. Fage 11



rregullisht nga fletéthirrja e datés 30.04.2013 dhe nuk kishte paragitur ndonjé shkak té ligjshém
pér mosparaqitje. Pér rrjedhojé, Gjykata e Korcés, duke vlerésuar se ndodhej né kushtet e zbatimit
té nenit 179, paragrafi i paré, t&¢ KPC-sé, ka vendosur pushimin e gjykimit té céshtjes.

23. Gjykata Administrative e Apelit (e pércaktuar nga Gjykata e Larté si gjykata
kompetente pér shqyrtimin e ankimit té kérkueses), ka vlerésuar se vendimi i Gjykatés sé Korgés
éshté reflektim i dispozitave ligjore procedurale qé kané shérbyer si referencé ligjore e tij. Gjykata
e apelit ka konstatuar se mbrojtja e interesave té paditéses éshté realizuar nga tre pérfagésues dhe
se né harkun kohor njé-vjecar té gjykimit gjykata e shkallés sé paré ka pranuar kérkesat e
vazhdueshme té asaj pale pér shtyrje té seancave gjyqésore (té datave 07.11.2012, 28.02.2013,
25.03.2013 dhe 30.04.2013), pavarésisht se pengesat nuk pérligjnin mosparaqgitjen e secilit
pérfagésues. Lidhur me seancén gjyqésore té datés 20.05.2013, gjykata e apelit, ka konstatuar se
pérfagésuesit e palés paditése, me gjithé marrjen dijeni rregullisht, nuk jané paragitur né gjykim,
duke mos béré paraprakisht me dije shkaget e mosparaqitjes. Sipas asaj gjykate, né ankim paditésja
ka parashtruar si shkak se ka marré dijeni paraprakisht pér mosparagitjen né seancén gjyqgésore té
pérfagésueses sé palés tjetér, si dhe se pérfagésuesi i saj ishte paragitur me vonesé dhe nuk ishte
thirrur nga gjykata. Pér rrjedhojé, gjykata e apelit ka vlerésuar se kérkuesja ka konfirmuar
mosparagitjen e pérfagésuesve té saj né seancé, pér shkak té vlerésimit gé ata i kané béré kryesisht
ecurisé sé saj, duke hamendésuar shtyrjen pér mosparaqgitje té pérfagésueses sé palés sé paditur.
Pér sa i takon pretendimit pér mbérritjen me vonesé té pérfagésuesit té kérkueses gjykata e apelit
ka konstatuar se seanca gjygésore edhe pse ishte planifikuar pér t'u ¢celur né orén 13:00 éshté celur
né fakt né orén 13:15, pikérisht né pritje té pérfagésuesve té palés paditése. Gjykata e apelit, bazuar
né nenin 3 té KPC-sg, referuar detyrimeve té paléve sipas nenit 175 té kétij kodi, ka vlerésuar se
paditésja nuk ka pérmbushur detyrimin pér t'u paragitur né datén dhe orén e caktuar, ose né rast
pamundésie objektive, pér té paragitur shkage dhe prova gé ligjéronin mosparagitjen, ndaj vendimi
i gjykatés sé shkallés sé paré éshté diktuar nga rrethanat e parashikuara né nenin 179, paragrafi i
paré, t& KPC-sé (shih faget 11-13 té vendimit té Gjykatés Administrative té Apelit).

24. Kolegji Administrativ i Gjykatés sé Larté, i véné né lévizje mbi rekursin e kérkueses,
ka vendosur mospranimin e tij, pasi ka vlerésuar se nuk pérmban shkage nga ato té parashikuara
né nenin 58 té ligjit nr. 49/2012 dhe se né té nuk ngrihen problematika gé lidhen me zbatimin e
gabuar té ligjit material ose procedural nga gjykatat mé té uléta dhe gé ky kegzbatim té jeté i njé
réndésie themelore pér njésimin, siguriné dhe/ose zhvillimin e praktikés gjyqgésore apo se vendimi

bie ndesh me praktikén e konsoliduar té Kolegjit Administrativ, apo vendimet e Kolegjeve té

Bashkuara té Gjykatés sé Larté. Kolegji Administrativ ka vlerésuar se shkageve té parashtruara né
rekurs u éshté dhéné mjaftueshém pérgjigje nga ana e Gjykatés Administrative té Apelit, duke i
béré njé analizé té hollésishme dispozitave té KPC-sé gé rregullojné mosmarréveshjen né gjykim
dhe, nga ana tjetér, pjesa e pretendimeve né rekurs gé ngre ¢éshtje té vlerésimit té provave, del
jashté juridiksionit rishikues dhe ekskluzivisht ligjor té Gjykatés sé Larté (shih faget 6-7 té
vendimit té Kolegjit Administrativ té Gjykatés sé Larté).

25. Gjykata vleréson té theksojé, sé pari, se ligji procedural zbatohet menjéheré né
pérputhje me parimin tempus regit processum dhe né té drejtén procedurale, ndryshe nga ajo
materiale, ligji i ri ka fuqi edhe pér ¢éshtjet gé jané né gjykim, me pérjashtim té rastit kur veté ai
shprehet ndryshe (shih vendimet nr. 1, daté 26.01.2021; nr. 3, daté 11.02.2021; nr. 11, daté
23.04.2009 té Gjykatés Kushtetuese). Gjykata véren se kérkesépadia éshté regjistruar né gjykatén
e shkallés sé paré né datén 16.02.2012 dhe vendimi i asaj gjykate éshté dhéné né datén 20.05.2013,
pér rrjedhojé gjykimi éshté zhvilluar mbi bazén e dispozitave procedurale né fugi né kohén e
shqyrtimit té ¢éshtjes.

26. Gjykata véren se sipas nenit 179, paragrafi i paré, t¢ KPC-sé, né kohén e gjykimit té
¢éshtjes “nése paditési ose asnjé nga palét, pa ndonjé shkak té arsyeshém, nuk paragiten, si né
veprimet pérgatitore ashtu edhe né seancén gjygésore dhe rezulton se kané dijeni rregullisht,
gjykata apo gjyqtari i vetém vendos pushimin e gjykimit”, kurse sipas nenit 299 té kétij kodi,
gjykata vendos pushimin e gjykimit kur: “a) asnjéra prej paléve nuk kérkon brenda gjashté muajve
rifillimin e gjykimit té pezulluar me kérkesén e tyre, kur gjykata nuk ka caktuar né vendimin e
pezullimit njé seancé té ardhshme; b) paditési heq doré nga gjykimi i padisé; c) pushimi i gjykimit
parashikohet shprehimisht né ligj.”. Referuar pérmbajtjes sé kétyre dispozitave procedurale,
mosparagitja e palés paditése pa shkage té arsyeshme pérbénte shkak pér pushimin e gjykimit.
Megjithaté, duke pasur parasysh se pérmbajtja e kétyre dispozitave éshté e lidhur, né thelb, me
mungesén e interesit té palés paditése pér zhvillimin e gjykimit, si dhe duke pasur parasysh
réndésiné e sé drejtés sé aksesit né gjykim, si e drejta gé i jep mundésiné palés té mbrojé pérpara
gjykatés té drejtat e interesat e saj té ligjshém, si dhe té ushtrojé né gjykim edhe té drejtat e tjera
gé i garantohen né kuadér té njé procesi té rregullt ligjor, pér gjykimin kushtetues merr réndési
ményra se si gjykatat kané interpretuar dhe zbatuar kéto dispozita procedurale né ¢éshtjen
konkrete. Po késhtu, duke pasur parasysh parashikimet e ligjit nr. 49/2012 né drejtim té pasojave
gé passjell pér gjykimin mosparagitja e paléve né seancé gjyqésore, duke mos e Klasifikuar

shprehimisht mosparagitjen e paditésit né seancé gjygésore si shkak pér pushimin e gjykimit,

sikundér edhe ndryshimet gé kané pésuar dispozitat e KPC-sé, té cilat kané plotésuar dhe nxjerré
né pah rolin dhe réndésiné e secilés prej fazave té gjykimit, edhe pse ato nuk kané gené té
zbatueshme né kohén e gjykimit té céshtjes né shkallé té paré, Gjykata vleréson qé té verifikojé
nése ajo gjykaté, ashtu si edhe gjykatat mé té larta gjaté shqyrtimit té pretendimeve té parashtruara
nga kérkuesja né ankim dhe rekurs, kané analizuar dhe zbatuar dispozitat procedurale té
zbatueshme né rastin konkret nén frymén ligjit, referuar pér kété edhe kétyre dispozitave té reja.

27. Gjykata ¢mon té theksojé né kété drejtim se ndérsa zbatimi i ligjit éshté detyré e
gjykatave té juridiksionit té zakonshém pér géllim té procesit gjyqgésor gé ato zhvillojné, detyré e
késaj Gjykate éshté té vlerésojé nése gjaté procesit gjygésor ka pasur shkelje té té drejtave
kushtetuese, si dhe nése zbatimi i ligjit ka gené eventualisht arbitrar, né kuptimin gé té bjeré ndesh
haptazi me konceptin e gjykimit té drejté té pércaktuar né nenin 42 té Kushtetutés (shih vendimet
nr. 30, daté 29.05.2023; nr. 33, daté 14.11.2022; nr. 3, daté 23.02.2016 té Gjykatés Kushtetuese).
Gjykata nuk vepron si gjykaté e shkallés sé katért dhe pér kété arsye vendimet e gjykatave té
juridiksionit t& zakonshém nuk vihen né dyshim, pérvec rasteve kur gjetjet e tyre mund té
konsiderohen si arbitrare ose haptazi té paarsyeshme. Théné ndryshe, ajo vepron né rastin kur
gabimi ligjor ose faktik nga gjykatat e juridiksionit té zakonshém éshté aq i dukshém, sa njé gjykaté
e arsyeshme nuk mund ta kishte b&ré ndonjéheré ose i tillé gé gjykimin e bén té padrejté (shih
vendimet nr. 9, daté 27.02.2024; nr. 30, daté 29.05.2023 té Gjykatés Kushtetuese).

28. Gjykata véren se gjykatat e faktit, pasi kané verifikuar faktin se paditésja kishte marré
dijeni pér seancén gjygésore, kané vlerésuar se edhe pse kishte tre pérfagésues té zgjedhur asnjéri
nuk éshté paragitur né seancén gjygésore dhe as nuk éshté paraqitur ndonjé shkak i pérligjur pér
mosparagitjen né gjykim. Po késhtu, gjykatat kané konstatuar edhe se kérkuesja kishte paraqitur
mé paré disa kérkesa té tjera pér shtyrjen e seancave gjygésore, té cilat ishin pranuar, duke u shtyré
gjykimi. Nga ana tjetér, kérkuesja ka pretenduar se administratori i saj éshté nisur pér né Korcgé
pér té marré pjesé né seancén gjyqésore té datés 20.05.2023, por ka arritur me vonesé dhe
pavarésisht se ka pritur né mjediset e gjykatés, nuk éshté thirrur pér zhvillimin e seancés. Po
késhtu, sipas kérkueses, paraprakisht pérfagésuesi i saj ishte njoftuar nga juristja e Degés sé
Doganés Kapshticé (pala e paditur) se kishte depozituar kérkesé pér shtyrje té seancés pér shkak
té pamundésisé pér té marré pjesé né té, cka rezulton e pasqyruar edhe né procesverbalin e asaj
seance gjygésore. Kérkuesja ka pretenduar se duke gené se nuk i éshté komunikuar njoftimi pér
seancén pasardhése éshté paraqitur né gjykaté pér té pyetur, moment né té cilin éshté véné né dijeni

pér vendimin e gjykatés pér pushimin e gjykimit.

29. Referuar pérmbajtjes sé procesverbaleve té seancave gjygésore té zhvilluara né
Gjykatén e Korgés (shih paragrafét 21 dhe 22 mé lart), rezulton se ajo gjykaté, duke vlerésuar se
thirrja né gjykim e subjektit té interesuar, shoqérisé “Huawei Technologies” Albania sh.p.k., ishte
me interes pér gjykimin e ¢éshtjes, ka shtyré seancén me géllim njoftimin e saj né cilésiné e
personit té treté. Seanca e radhés éshté shtyré pér shkak se ka rezultuar se personi i treté nuk ishte
njoftuar rregullisht, si dhe se paditésja kishte paragitur kérkesé pér shtyrje. Né seancén pasardhése,
daté 20.05.2013, gjykata ka konstatuar mungesén e pérfagésuesve té kérkueses dhe té personit té
treté, té cilét edhe pse kishin dijeni rregullisht nuk kishin paragitur shkage té arsyeshme pér
mosparagitjen, si dhe mungesén e pérfagésuesit té palés sé paditur gé kishte paraqitur kérkesé pér
shtyrje té seancés. Né prani té kétyre rrethanave, Gjykata e Korgés ka vendosur té pushojé
gjykimin, né zbatim té nenit 179, pika 1, t¢ KPC-s&, bazuar vetém mbi konstatimin e mungesés sé
paditéses (kérkueses) pa shkage té arsyeshme, por pa béré asnjé vlerésim né lidhje me shkakun pér
té cilin ishte vendosur shtyrja e seancave té fundit gjygésore, qé ishte thirrja dhe dégjimi i personit
té treté, pér té cilin ajo gjykaté kishte vlerésuar se kishte interes pér gjykimin. Gjykata véren se
ndérsa kérkuesja (pala paditése) dhe pala e paditur né gjykim kishin béré pjesé té shqyrtimit
gjyqésor pretendimet e tyre, duke u dégjuar nga gjykata né lidhje me kérkimet e kérkesépadisé dhe
prapésimet pér to, pra duke iu garantuar e drejta pér té paraqitur provat e tyre e pér t'ia nénshtruar
ato debatit gjygésor, duke pérmbushur késhtu edhe géllimin e té provuarit té interesit pér até
gjykim, géllimi i shtyrjes sé seancave gjygésore ishte gé gjykata té dégjonte personin e treté, pasi
kishte vlerésuar se Kishte interes pér ¢éshtjen. Ndodhur né kété fazé té gjykimit, Gjykata e Korcés
duhej té shtynte formalisht gjykimin, pér sa kohé gé jo vetém qé kérkuesja nuk rezulton té keté
gené shkaku pér shtyrjen e seancave té fundit gjygésore, por duke pasur parasysh jo vetém se
personi i treté i thirrur, shogéria “Huawei Technologies Albania” sh.p.k., nuk ishte i pranishém,
ndaj nuk mund té paragiste géndrimin dhe mendimin e tij pér vijimin e gjykimit, por edhe se pala
e paditur kishte paraqitur kérkesé pér shtyrjen e seancés gjyqgésore.

30. Gjykata, duke iu referuar dispozitave me natyré procedurale gé rregullojné procesin
administrativ, si¢ éshté edhe ¢éshtja né shqyrtim, ashtu edhe dispozitave té KPC-sé té ndryshuara,
véren se né drejtim té pasojave té mosparagitjes sé paléve né seancé, neni 34, pika 2, i ligjit nr.
49/2012, i cili ka filluar té zbatohet pas fillimit t& funksionimit té gjykatave administrative,
parashikon se kjo nuk shkakton shtyrjen apo pushimin e gjykimit. Pér sa u pérket ndryshimeve té
KPC-sg, té vitit 2017, ato nxjerrin né pah rolin e veprimeve pérgatitore, duke pércaktuar réndésiné

e seancés gjygésore né drejtim té formalizimit té pretendimeve té paléve dhe marrjes sé provave

té identifikuara dhe té kérkuara nga ato gjaté veprimeve pérgatitore. Duke rrjedhur né kété ményré
gjykimi civil, ndérsa gjithcka rreth tij éshté projektuar gjaté veprimeve pérgatitore, mosparagitja e
paditésit né seancé gjygésore pa ndonjé shkak té arsyeshém éshté konsideruar si rast pér pushimin
e gjykimit té céshtjes. Pér rrjedhojé, edhe pse kjo dispozité procedurale ka ruajtur, né thelb, té
njéjtin rregullim né drejtim té pasojave té mosparaqitjes sé paléve, ajo qé merr réndési pér Gjykatén
éshté géllimi i kétij rregullimi, pra arsyet pér té cilat mosparagitja e paditésit né seancé gjygésore
pérbén shkak pér pushimin e gjykimit. Eshté e garté se mosparagitja e paditésit pengon gjykimin
e céshtjes pér sa kohé pengon gjykatén ta zhvillojé até né respektim té parimeve té tij té
materializuara né nenet 1 e vijues t¢ KPC-sé. Nisur nga kjo, mosparaqgitja e paditésit né seancé
gjygésore, né thelb, lidhet me mungesén e interesit té tij pér vijimin e gjykimit dhe jo thjesht me
mosrespektimin prej tij té vendimit té gjykatés pér datén dhe orén e zhvillimit té seancés gjyqésore.
Duke pasur parasysh se rregullat e procesit civil kané pér géllim té mundésojné zhvillimin e tij
duke i garantuar paditésit té drejtén e aksesit, pér gjykatén gé shqyrton ¢éshtjen merr réndési gé té
provohet, qofté edhe pérmes interpretimit té sjelljeve té paditésit pérgjaté procesit gjygésor,
mungesa e interesit té tij pér vijimin e gjykimit. Né kété kuptim, Gjykata thekson se thjesht
mosparagitja e paditésit né seancén gjyqgésore té radhés pa paraqgitur shkage té arsyeshme pér
mungeseén e tij, edhe nése provohet marrja dijeni, ndérkohé gé rezulton se deri né até moment ai
ka shfaqur né ményré té vazhdueshme interes pér gjykimin, duke pérmbushur ¢do detyrim ligjor
gé mundéson gjykimin e padisé, nuk mund té interpretohet apriori se prezumon mungesén e
interesit té tij pér gjykimin, me pasojén e pushimit té gjykimit té ¢éshtjes sipas nenit 179 té KPC-
Sé.

31. Gjykata ka theksuar se gjykatat duhet té shkojné pértej tekstit formal té ligjit dhe
pérmes interpretimit té frymés dhe géllimit té normés ligjore té synojné veté té drejtén. Né kushtet
gé vendimi i pushimit té gjykimit sjell pasoja né drejtim té aksesit té individit né gjykim, jo vetém
né drejtim té marrjes sé njé pérgjigjeje pérfundimtare pér kérkimet e ngritura né padi, por,
gjithashtu, sepse ndikon edhe né afatin e parashkrimit pér ngritjen sérish té padisé, géllimi i
ligjvénésit né miratimin e nenit 179 t¢ KPC-sé ka gené i lidhur me mungesén apo humbjen e
interesit té paditésit pér vijimin e gjykimit, cka mund té rezultonte edhe nga mosparaqitja e tij né
gjykim pa i béré té ditur gjykatés ndonjé shkak té arsyeshém. Kjo konfirmohet edhe nga rregullimet
procedurale pér gjykimin e mosmarréveshjeve administrative sipas ligjit nr. 49/2012, ashtu dhe
pérmirésimet ligjore gé ka pésuar ligji procedural civil né aspektin e rregullimit pérmbajtésor té

procesit, té cilat, né thelb, synojné té garantojné edhe té drejtén e aksesit né gjykim. Pér rrjedhojé,

edhe pse arsyetimi i Gjykatés sé Korgés, nga piképamja formale, duket i rregullt, né thelbin e tij
ky arsyetim nuk ka analizuar faktet e mésipérme té konstatuara né gjykimin kushtetues me géllim
té arritjes né pérfundimin pér mungesén e interesit té paditéses (kérkueses) pér vazhdimin e
gjykimit, duke mos synuar késhtu té drejtén dhe duke sjellé, pér pasojé, cenimin e sé drejtés sé saj
té aksesit né drejtim té sé drejtés pér té pasur njé pérgjigje pérfundimtare pér pretendimet e ngritura
né kérkesépadi.

32. Né pérfundim, Gjykata ¢mon se pretendimi i kérkueses pér cenimin e sé drejtés pér
proces té rregullt né drejtim té sé drejtés sé aksesit té lidhur me standardin e arsyetimit té vendimit
éshté i bazuar, sipas arsyetimit t& mésipérm té kétij vendimi, ndaj kérkesa pranohet.

33. Duke pasur parasysh natyrén e pretendimeve dhe té shkeljes sé konstatuar, Gjykata
vleréson se ményra mé e drejté pér korrigjimin e késaj shkeljeve éshté kthimi i ¢éshtjes pér
shqyrtim né gjykatén e shkallés sé paré, sipas kompetencés sé tyre, si gjykata kompetente pér té

shqyrtuar né themel kérkesépadiné e kérkueses.

PER KETO ARSYE,
Gjykata Kushtetuese, né mbéshtetje té neneve 131, pika 1, shkronja “f” dhe 134, pika 1,
shkronja “1”, t€ Kushtetutés, si dhe neneve 71, 72 e vijues t€ ligjit nr. 8577, daté 10.02.2000 “Pér
organizimin dhe funksionimin e Gjykatés Kushtetuese té Republikés sé Shqipérisé”, t€ ndryshuar,

njézeéri,

VENDOSI:

1. Pranimin e kérkesés.

2. Shfugizimin e vendimeve nr. 00-2023-4359, daté 02.11.2023 té Kolegjit Administrativ
té Gjykatés sé Larté, nr. 2216, daté 11.07.2019 té Gjykatés Administrative té Apelit Tirané dhe nr.
1176, daté 20.05.2013 té Gjykatés sé Rrethit Gjygésor Korcg, si té papajtueshme me Kushtetutén
e Republikés sé Shqipérisé.

3. Dérgimin e ¢éshtjes pér shqgyrtim né Gjykatén Administrative té Shkallés sé Paré Tirané.

Ky vendim éshté pérfundimtar dhe hyn né fugi ditén e botimit né Fletoren Zyrtare.

Marré mé 08.10.2024
Shpallur mé 06.11.2024

